
Goose Mining Camp

ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓄᑦ 
ᐃᑲᔫᖅᑕᐅᔾᔪᑎᒃᓴᖏᓄᓪᓗ 
ᐊᖏᕈᑦ ᐱᕙᓪᓕᐊᔪᑦ
2024−ᒥ ᐊᕐᕌᒍᒥ ᕿᒥᕐᕈᔭᐅᔪᑦ

ᐱ2ᒍᑦᕈᑦ ᐅᒃᑯᓯᒃᓴᓕᒃ ᑯᐊᐳᕇᓴᓐ (B2Gold Nunavut) 
ᐊᒻᒪ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ (KIA) ᖁᕕᐊᓱᒃᐳᑦ 
ᑐᓴᖅᑎᑦᑎᒃᑲᓐᓂᕆᐊᒃᓴᖅ ᐅᒃᑯᓯᒃᓴᓕᖕᒥ ᐱᓕᕆᐊᒥᒃ ᐃᓄᐃᑦ 
ᐊᒃᑐᖅᑕᐅᓂᖏᓐᓄᑦ ᐃᑲᔫᓯᐊᓄᓪᓗ ᐊᖏᖃᑎᒌᒍᑎᒥᒃ.

 ᑖᒃᑯᐊ ᑐᓴᒐᒃᓴᑦ ᑕᑯᒃᓴᐅᑎᑦᑎᔪᑦ ᐊᒻᒪ ᓄᑖᙳᕆᐊᖅᓯᒪᔪᓂᒃ 
2024−ᒥ ᒎᔅ ᐱᓕᕆᐊᖅ ᐱᔾᔪᑎᒋᓪᓗᒍ (ᐱᓕᕆᐊᖅ) ᐊᒻᒪᓗ 
ᑐᑭᓯᒋᐊᒐᒃᓴᑦ ᐊᑐᓕᖅᑎᑕᐅᔪᑦ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ 
ᐃᑲᔫᓯᐊᓄᓪᓗ ᐊᖏᖃᑎᒌᒍᑎᒧᑦ.

ᖃᐅᔨᒋᐊᕐᕕᐅᔪᓐᓇᖅᑐᓄᑦ 
ᓇᓗᓇᐃᔭᖅᓯᒪᓂᖏᑦ
www.b2gold.com | BR.Project@b2gold.com 
www.kitia.ca | slacroix@lands.kitia.ca

ᐃᖅᑲᓇᐃᔮᒧᑦ ᐱᓇᓱᐊᕈᑏᑦ
https://www.b2gold.com/careers/
ᐃᖅᑲᓇᐃᔮᒧᑦ ᐱᔪᒥᓴᐅᑎᒥᒃ ᑐᓂᔭᐅᔪᖅ: 
nunavut.recruitment@b2gold.com

ᐱᖃᖅᑎᐅᖃᑕᐅᔪᑦ 
ᐅᓐᓂᕐᓗᖕᓃᑦ
ᐃᓱᒫᓘᑕᐅᔪᑦ ᐱᓕᕆᐊᒧᑦ ᑐᕌᖅᑎᑕᐅᔪᓐᓇᖅᑐᑦ 
BR.Grievance@b2gold.com

ᐃᖅᑲᓇᐃᔮᑦ ᐱᓕᒻᒪᒃᓴᕐᓂᕐᒧᓪᓗ 
ᐅᔾᔨᕐᓇᓗᐊᕐᓂᖏᑦ
2024−ᒥ, 233 ᐃᓄᐃᑦ ᐃᖅᑲᓇᐃᔭᓚᐅᖅᑐᑦ ᐱᓕᕆᐊᒃᓴᒧᑦ 
ᐱᔭᕇᖅᓯᓪᓗᑎᒃ 319,847 ᐃᑲᕐᕋᓂᒃ ᐃᖅᑲᓇᐃᔭᕐᓂᕐᒥᒃ 
ᑮᓇᐅᔭᓕᐅᕐᖢᑎᒃᓗ $9.6 ᒥᓕᐊᓐᓂᒃ ᑮᓇᐅᔾᔭᒃᓵᓄᑦ.

21,274 ᐃᑲᕐᕋᑦ ᐱᓕᒻᒪᒃᓴᖅᑎᓪᓗᒋᑦ ᐃᓄᖕᓄᑦ 
(52.7% ᑲᑎᖦᖢᒋᑦ ᐱᓕᒻᒪᒃᓴᕐᓂᕐᒧᑦ ᐃᑲᕐᕋᑦ 
ᐱᐊᓂᒃᑕᐅᓚᐅᖅᑐᑦ 2024−ᒥ).

ᐱ2ᖁᓪᓕᖅ ᓄᓇᕗᑦ ᐊᒻᒪ ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᑦ ᓴᖅᑭᑦᑎᓚᐅᖅᐳᑦ ᑲᑐᔾᔨᖃᑎᒌᒃᖢᑎᒃ 
ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐱᓕᕆᖃᑎᒌᓂᒃ. ᐃᓄᖕᓂᒃ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐱᓕᕆᖃᑎᒌᓂᒃ ᐋᖅᑭᒃᓯᔪᖃᓚᐅᖅᐳᖅ 
ᐅᒃᑯᓯᒃᓴᓕᖕᒥ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐃᑲᔫᓯᐊᓄᓪᓗ 
ᐊᖏᖃᑎᒌᒍᑎᒃᑯᑦ ᐊᑐᓕᖅᑎᑦᑎᔨᑦ ᑲᑎᒪᔨᕋᓛᖏᑎᒍᑦ. 
ᑖᒃᑯᐊ ᐱᓕᕆᖃᑎᒌᑦ ᐃᓚᖃᖅᐳᑦ ᐱᖓᓱᓂᒃ ᑭᒡᒐᖅᑐᐃᔨᓂᒃ 
ᑕᒪᐃᓐᓂᒃ B2Gold−ᑯᓐᓂ ᐊᒻᒪ ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᓂᒃ ᐱᓕᕆᖃᑎᒌᒃᖢᑎᒃ ᐃᑲᔪᖅᓱᐃᓪᓗᑎᒃ 
ᓴᙱᒃᑎᒋᐊᖅᑎᑦᑎᓪᓗᑎᒡᓗ ᐃᓄᖕᓂᒃ ᐃᖅᑲᓇᐃᔭᖅᑎᓂᒃ 
ᐅᒃᑯᓯᒃᓴᓕᖕᒥ ᐱᓕᕆᐊᒥ. ᓯᕗᓪᓕᖅᐹᒥ ᑲᑎᒪᓚᐅᖅᐳᑦ 
ᕕᕗᐊᕆ 2025−ᒥ, ᑭᖑᓂᐊᒍᓪᓗ ᑕᑯᔭᖅᑐᖅᑕᐅᓚᐅᖅᖢᑎᒃ 
ᔫᓂ 2025−ᒥ. ᐃᑭᐊᖅᑭᕕᖕᒦᑎᓪᓗᒋᑦ ᐅᖃᖃᑎᖃᑦᑎᐊᓚᐅᖅᐳᑦ 
ᐃᓄᖕᓂᒃ ᐃᖅᑲᓇᐃᔭᖅᑎᓂᒃ, ᐃᓱᒫᓘᑎᒥᓂᒃ 
ᑐᓴᖅᑎᑦᑎᓚᐅᖅᑐᓂᒃ ᐊᒻᒪ ᐱᐅᔪᓂᒃ ᖃᐅᔨᖃᑦᑕᖅᓯᒪᔭᖏᓐᓂᒃ. 
ᐱᓕᕆᖃᑎᒌᑦ ᑐᓂᓯᒪᑦᑎᐊᖅᑐᑦ ᐃᓚᐅᖃᑕᐅᖏᓐᓇᕐᓂᕐᒥᒃ 
ᐸᕐᓇᐃᓪᓗᑎᒃᓗ ᐅᑎᕐᓗᑎᒃ ᑕᒪᑐᒪᓂ ᐊᕐᕌᒍᒥ 
ᑲᔪᓯᖁᓪᓗᒋᑦ ᑖᒃᑯᐊ ᐱᒻᒪᕆᐅᔪᑦ ᐅᖃᖃᑎᒌᒍᑎᑦ ᐃᓄᖕᓄᑦ 
ᐃᖅᑲᓇᐃᔭᖅᑎᓄᑦ ᑲᒪᔨᖏᓐᓄᓪᓗ.

COMMUNITY # INUIT PROJECT 
PERSONNEL IN 2024

Cambridge 
Bay 67
Kugluktuk 61
Kugaaruk 22
Taloyoak 25
Gjoa Haven 36

2024 ᕿᑎᕐᒥᐅᑦ ᐊᖅᑯᑎᖓ

ᖁᕐᓗᖅᑐᖅ, ᓄᓇᕗᑦ (ᐅᑐᐱᕆ 2024)

ᐃᖅᑲᓇᐃᔭᖅᑎᐅᑉ ᖃᐅᒪᓂᖓ
ᐊᑎᖓ ᑭᓱᓕᕆᔨᐅᓂᖓᓗ: 
ᕼᐃᐅᕆ ᐃᐱᓚᓐ, ᐊᐅᓚᑦᑎᔨ III.

ᓇᓂᒥᐅᒍᕖᑦ: 
ᐃᖃᓗᒃᑑᑦᑎᐊᖅ.

ᖃᓄᖅ ᐊᑯᓂᐅᑎᒋᔪᖅ ᐃᖅᑲᓇᐃᔭᖅᓯᒪᓕᖅᐱᑦ ᒎᔅ 
ᐱᓕᕆᐊᖅᒥ ᖃᓄᐃᓕᐅᓚᐅᖅᐱᓪᓗ ᐃᖅᑲᓇᐃᔭᓚᐅᖅᖢᑎᑦ?  
ᐃᖅᑲᓇᐃᔭᖅᓯᒪᕗᖓ ᒎᔅ ᐱᓕᕆᐊᖅ 2011-ᒥᓂᑦ. 
ᐃᖅᑲᓇᐃᔭᓚᐅᙱᓐᓂᓐᓂ B2Gold ᓄᓇᕗᒻᒧᑦ ᓄᓇᓯᐅᑎᓄᑦ 
ᐊᖁᑎᐅᓚᐅᖅᑐᖓ ᐃᖅᑲᓇᐃᔭᓚᐅᖅᓯᒪᓪᓗᖓᓗ ᒥᑦᑕᕐᕕᖕᓂ 
ᐋᖅᑭᐅᒪᑎᑦᑎᓂᕐᒥᒃ.

ᑭᓱᓂᒃ ᓅᑎᑕᒃᓴᐅᔪᓂᒃ ᐊᔪᙱᓐᓂᕐᓂ 
ᐃᓕᑦᑎᓚᐅᕋᓱᒋᕕᒋᑦ ᑕᐃᒃᑯᓇᓂ ᐃᖅᑲᓇᐃᔮᓂ 
ᓇᒃᓴᓚᐅᖅᑕᕐᓂ B2Gold−ᒧᑦ? 
ᓅᑕᒃᓴᐅᔪᑦ ᐊᔪᙱᓐᓂᕐᓂ ᐃᓕᓯᒪᔭᒃᑲ ᑭᖑᓂᑦᑎᓐᓂ 
ᐃᖅᑲᓇᐃᔮᓂ ᓇᓂᓯᓚᐅᖅᑐᖓ ᐊᑑᑎᖃᖅᑐᓂᒃ 
ᓇᒃᓴᕈᓐᓇᕐᖢᖓᓗ B2Gold−ᒧᑦ ᖃᐅᔨᒪᓇᔭᕋᒪ ᖃᓄᖅ 
ᐊᐅᓚᑦᑎᔭᕆᐊᒃᓴᖅ ᐅᖁᒪᐃᑦᑐᓂᒃ ᓄᓇᓯᐅᑎᓂᒃ. ᑖᓐᓇ 
ᐊᑑᑎᖃᖅᓯᒪᔪᖅ ᒫᓐᓇᐅᔪᖅ ᐱᓕᕆᐊᓐᓄᑦ ᐊᐅᓚᑦᓯᔨᐅᓂᕐᒧᑦ III.

ᖃᓄᐃᓕᐅᓲᖑᕕᑦ ᐃᖅᑲᓇᐃᔭᙱᓚᐅᑲᒃᑎᓪᓗᑎᑦ? 
ᐊᓕᐊᓇᐃᒋᑦᑎᐊᖅᑕᕋ ᐊᖑᓇᓱᖕᓂᖅ ᐊᒻᒪ ᐃᖃᓗᒐᓱᖕᓂᖅ 
ᐊᒻᒪ ᐱᐊᓂᒃᓯᓂᖅ ᐊᓯᖏᓐᓂᒃ ᐱᓕᕆᐊᒃᓴᓂᒃ.

ᑭᓱᒥᒃ ᐱᐅᒋᔭᖃᖅᐱᑦ ᐃᖅᑲᓇᐃᔮᕐᓂ? 
ᖁᕕᐊᒋᓯᒪᒻᒪᕆᒃᑲᒃᑯ ᖃᐅᔨᕙᓪᓕᐊᒋᐊᖓ ᓄᑖᓂᒃ ᐃᓄᓐᓂᒃ 
ᐊᒻᒪᓗ ᐱᓕᕆᖃᑎᖃᕆᐊᖅ ᐃᓄᓐᓂᒃ ᖃᐅᔨᒪᔭᕇᖅᑕᓐᓂᒃ 
ᓄᓇᑦᑎᓐᓂᒃ ᑕᒫᓂ.

ᖃᓄᖅ ᐅᖃᐅᔾᔪᐃᖃᑦᑕᖅᐱᑦ ᐃᓄᖕᓄᑦ 
ᐅᔭᕋᖕᓂᐊᕐᕕᓕᐊᕈᒪᔪᓄᑦ ᐅᕝᕙᓘᓐᓃᑦ ᐃᖅᑲᓇᐃᔭᕈᒪᔪᓄᑦ 
B2Gold ᓄᓇᕗᒻᒥ? 
ᐱᓕᒻᒪᒃᓴᖏᓐᓇᕐᓗᑎᑦ ᐱᕙᒌᔭᖅᓯᒪᓗᑎᓪᓗ ᓂᕆᐅᒋᔭᕐᓂᒃ 
ᐃᖅᑲᓇᐃᔭᕐᓂᐊᕐᓂᕐᓂᒃ ᐅᔭᕋᖕᓂᐊᕐᕕᖕᒥ.

ᐃᑲᔪᖅᓱᐃᓂᖅ ᐊᒻᒪ 
ᑮᓇᐅᔭᓕᐅᕋᓱᐊᕐᓂᖅ ᕿᑎᕐᒥᐅᓂ 
ᓄᓇᓕᖕᓂ
ᐱ2ᖁᓪᓕᖅ ᓄᓇᕗᑦ ᐱᓇᔪᐃᓐᓇᐅᔭᖅᐳᖅ ᒪᑐᐃᙶᖅᑐᒥᒃ 
ᑐᑭᖃᑦᑎᐊᖅᑐᒥᒡᓗ ᐃᓚᐅᑎᑦᑎᓂᕐᒥᒃ ᕿᑎᕐᒥᐅᓂᐅᓂᒃ, 
ᓄᓇᓕᖕᓂᒃ ᐱᖃᖃᑕᐅᔪᓂᒡᓗ ᐃᑲᔪᕈᒪᓂᕐᒧᑦ 
ᓇᓗᙱᑦᑎᐊᕈᒪᓂᕐᒧᑦ ᑕᒪᓐᓇ ᐱᓕᕆᐊᖑᔪᖅ ᐊᐅᓚᒐᓗᐊᕐᒪᖔᑦ 
ᐊᕙᑎᒧᑦ ᐃᓅᖃᑎᒌᖕᓂᕐᒧᓪᓗ ᑲᒪᒋᔭᖃᑦᑎᐊᕐᓂᒃᑯᑦ. 
ᐱ2ᖁᑦᑎᖅ ᓄᓇᕗᑦ ᐃᓚᐅᓚᐅᖅᐳᖅ 30 ᐅᖓᑖᓂ ᓄᓇᓕᖕᓂ 
ᐃᓚᐅᑎᑦᑎᔪᓂᒃ 2024−ᒥ.

$210,000−ᓂᒃ ᓄᓇᓕᖕᓂ ᑐᓐᓂᖅᑯᑕᐅᔪᓂᒃ 
ᑐᓂᓯᔪᖃᓚᐅᖅᐳᖅ 2024−ᒥ ᐃᑲᔪᖅᑐᐃᓪᓗᑎᒃ 
ᐱᙳᐊᕐᓂᕆᔭᐅᔪᓂᒃ ᓲᕐᓗ ᐱᙳᐊᕐᓂᕐᒧᑦ ᐱᙳᐊᕐᓂᕐᓂᒃ, 
ᓄᓇᓕᖕᓂ ᓂᕆᕕᒡᔪᐊᕐᓂᕐᓂᒃ ᖁᕕᐊᓱᖃᑎᒌᖕᓂᕐᒧᓪᓗ 
ᐊᒻᒪᓗᑦᑕᐅᖅ ᐃᑲᔪᖅᑐᐃᓂᕐᒥᒃ ᓄᓇᓕᖕᓂᒃ−ᑐᙵᕕᓕᖕᓂᒃ 
ᐃᓕᓐᓂᐊᕐᓂᕐᒧᑦ ᐊᔪᕈᓐᓃᖅᓴᕐᓂᕐᒧᓪᓗ ᐱᓕᕆᐊᖑᕙᒃᑐᓄᑦ. 

ᐱ2ᖁᓪᓕᖅ ᓄᓇᕗᒻᒥ ᑕᓗᕐᔪᐊᕐᒥᐅᓪᓗ ᓇᑦᑎᓕᒃ 
ᐃᓕᓐᓂᐊᕐᕕᖓ ᑲᑐᔾᔨᖃᑎᖃᓚᐅᖅᐳᑦ ᒪᒃᑯᒃᑐᓕᕆᔨᓂᒃ 
2024−ᒥ, 2025−ᒧᑦ ᑎᑭᖦᖢᒍ. ᐱᓕᕆᖃᑎᒌᑦ 
ᐊᑐᐃᓐᓇᐅᑎᑦᑎᓲᑦ ᐸᐃᕆᕝᕕᓕᕆᓂᕐᒧᑦ ᐱᓕᒻᒪᒃᓴᕐᓂᕐᒥᒃ 
ᐃᓄᖕᓄᑦ ᒪᒃᑯᒃᑐᓄᑦ ᐱᑎᑦᑎᕙᒃᖢᑎᒃᓗ ᐸᐃᕆᕝᕕᖕᓄᑦ 
ᐱᔨᑦᑎᕋᐅᑎᓂᒃ ᐃᓕᓐᓂᐊᕐᕕᖕᒥ ᐊᑭᓕᖅᓱᖅᑕᐅᙱᑦᑐᓄᑦ 
ᐊᒻᒪ ᐃᓐᓇᕐᓄᑦ ᐃᓕᓐᓂᐊᖅᑎᓄᑦ ᐱᕕᖃᖅᑎᑦᑎᓪᓗᑎᒃ 
ᐊᖏᒃᓕᒋᐊᖅᓯᒪᔪᓂᒃ ᐃᓕᓐᓂᐊᕌᓂᒃᑎᓪᓗᒋᑦ 
ᐱᓕᕆᐊᒃᓴᓕᕆᓂᕐᓂ ᐊᖅᑯᑎᒥᒃᓗ ᐃᓐᓇᕐᓄᑦ ᐃᓕᓐᓂᐊᖅᑎᓄᑦ 
ᐱᔭᕇᖅᓯᓗᑎᒃ ᐃᓕᓐᓂᐊᕐᓂᕐᒧᑦ ᖃᓄᐃᓕᐅᕈᑎᓂᒃ. 

B2ᖁᑦᑎᖅ ᓄᓇᕗᑦ ᐋᖅᑭᒃᓱᐃᓚᐅᖅᐳᑦ ᕿᑎᖕᒥᐅᑦ 
ᐱᙳᐊᖏᓐᓂᑦ 2024−ᒥᑦ. $72,000−ᓂᒃ 
ᐱᕈᖅᑎᑦᑎᔪᖃᓚᐅᖅᐳᖅ ᐃᑲᔪᖅᑐᐃᓪᓗᓂ ᑕᒪᑐᒥᖓ 
ᐱᓕᕆᐊᖑᔪᒥᒃ, ᐅᑯᑎᒎᓇᖅ, B2Gold Nunavut 
ᐃᖅᑲᓇᐃᔭᖅᑏᑦ ᑐᓐᓂᖅᑯᑎᒋᔭᖏᑦ ᑮᓇᐅᔭᓄᓪᓗ−
ᐊᑐᖅᑐᓄᑦ ᐊᔾᔨᖃᖅᖢᑎᒃ ᑲᒻᐸᓂᒋᔭᐅᔪᒥᑦ. ᑖᓐᓇ 
ᐱᕕᖃᕈᑕᐅᓚᐅᖅᐳᖅ ᓂᐅᕕᕈᓐᓇᖅᖢᑎᒃ 3,100 ᐅᖓᑖᓂ 
ᐱᙳᐊᓂᒃ ᓄᑕᖅᑲᓄᑦ ᕿᑎᕐᒥᐅᓂ. ᐃᑲᔪᖅᑐᑲᓐᓂᓂᕐᒥᑦ 
ᑖᑦᓱᒪᖓᑦ ᐱᓕᕆᐊᖑᕙᓪᓕᐊᔪᒪᔪᒥᑦ, ᐸᕙᓗ ᖃᖓᑕᓲᖏᑦ 
ᐊᑭᖃᖏᑦᑐᒥᑦ ᖃᖓᑦᑕᐅᑎᖃᖅᑎᑦᑎᓚᐅᖅᑐᑦ ᐃᑦᒪᓐᑕᓐᒥᑦ 
ᕿᑎᕐᒥᐅᓄᑦ ᓄᓇᓕᓐᓄᑦ, ᐊᒻᒪᓗ ᐱᙳᐊᑦ ᐃᑦᒪᓐᑕᓐᒥ 
ᐊᑭᑭᓪᓕᒋᐊᖅᑎᑦᑎᓚᐅᖅᑐᑦ ᐱᙳᐊᓂᑦ ᓂᐅᕕᐊᖑᔪᓂᑦ.

ᓂᐅᕕᕐᓂᕐᒧᑦ ᑳᓐᑐᕌᓕᕆᓂᕐᒧᓪᓗ 
ᐱᔾᔪᑕᐅᓗᐊᖅᓯᒪᔪᑦ
$319.1 ᒥᓕᐊᓐ ᐊᑭᓕᐅᑕᐅᓚᐅᖅᑐᑦ 118−ᓄᑦ ᐅᑭᐅᖅᑕᖅᑐᒥ 
ᓇᖕᒥᓂᓕᖕᓄᑦ (ᐃᓚᒋᔭᐅᓪᓗᑎᒃ ᕿᑎᕐᒥᐅᓂ ᐊᔪᙱᓐᓂᖃᖅᑐᑦ 
ᓇᖕᒥᓂᕆᔭᐅᔪᑦ, ᓄᓇᕗᑦ ᑐᙵᕕᒃᑯᑦ ᑎᑎᕋᖅᑕᐅᓯᒪᔪᑦ 
ᐃᓄᐃᑦ ᓇᖕᒥᓂᖁᑎᖏᑦ, ᓄᓇᕗᒻᒥ ᓇᖕᒥᓂᖃᕐᕖᑦ, 
ᐊᓯᖏᓪᓗ ᐅᑭᐅᖅᑕᖅᑐᒥ ᓇᖕᒥᓂᕆᔭᐅᔪᑦ). $204.6 ᒥᓕᐊᓐ 
ᐊᑭᓕᐅᑕᐅᓚᐅᖅᑐᑦ 17-ᓄᑦ ᕿᑎᕐᒥᐅᓂ ᐊᔪᙱᑦᑐᓄᑦ 
ᓇᖕᒥᓂᕆᔭᐅᔪᓄᑦ.

” ᖁᕕᐊᒋᓯᒪᒻᒪᕆᒃᑲᒃᑯ 
ᖃᐅᔨᕙᓪᓕᐊᒋᐊᖓ ᓄᑖᓂᒃ ᐃᓄᓐᓂᒃ 
ᐊᒻᒪᓗ ᐱᓕᕆᖃᑎᖃᕆᐊᖅ ᐃᓄᓐᓂᒃ 
ᖃᐅᔨᒪᔭᕇᖅᑕᓐᓂᒃ ᓄᓇᑦᑎᓐᓂᒃ ᑕᒫᓂ.

ᐱᓕᕆᐊᖑᔪᖅ ᖃᓄᐃᓕᖓᓕᕐᓂᖓ
ᓴᓇᔭᐅᓂᖓ ᐱᓕᕆᐊᖅ ᑲᔪᓯᓚᐅᖅᑐᖅ 2024ᖑᑎᓪᓗᒍ. 
ᑕᒪᓐᓇ ᐃᓚᖃᓚᐅᖅᐳᖅ ᑲᔪᓰᓐᓇᖅᑐᓂᒃ ᓄᓇᓕᖕᓂ 
ᓇᑉᐸᖅᑎᖅᑕᐅᓯᒪᔪᓂᒃ ᐱᕙᓪᓕᐊᑎᑦᑎᓂᕐᒥᒃ 
ᐅᔭᕋᖕᓂᐊᕐᓂᕐᒥᒡᓗ, ᐃᖅᑲᓇᐃᔭᖅᑎᑦᑎᓂᕐᒥᒃ ᐃᒡᓗᓕᐅᖅᑐᓂᒃ 
ᐃᖅᑲᓇᐃᔭᖅᑎᓂᒃ, ᓇᖕᒥᓂᕆᔭᐅᔪᓂᒡᓗ ᑳᓐᑐᓛᖃᕐᓂᕐᒧᓪᓗ 
ᐱᕕᒃᓴᓂᒃ ᕿᑎᕐᒥᐅᓄᑦ ᐊᔪᙱᓐᓂᖃᖅᑐᓄᑦ ᓇᖕᒥᓂᕆᔭᐅᔪᓄᑦ. 
ᓯᕗᓪᓕᖅᐹᖅ ᒎᓗᓯᐅᕈᑎ ᐊᒻᒪ ᐊᐅᓚᓕᓵᓕᓂᖅ ᒎᔅ 
ᐅᔭᕋᖕᓂᐊᕐᕕᐊᓂ ᐱᒋᐊᓛᖅᑐᑦ ᔫᓂ 2025−ᒥ.




